
1. (atthu)

Liiyath, inni atthu Aayang. Dia Aayang Kunji
pe émma. Dia Aayang Kunji nya mé chaari
aré mnanchong. Thapi Aayang Kunji laile mé
kuthumung na théraa.

2. (dua)

Aayang Kunji pe émma bassang deppe baapa
na nyé biilang Aayang Kunji mé kuthumung
na théraa kétha. Derang dua Aayang pada le
derang pe aanak nya aré chaari.



3. (thiiga)

Aayang Kunji pe maama le maami le
thaakuth aada. Maami pe thumman na le
derang pada na mé banthu mau. Suda derang
thiiga Aayang pada le aré pii Aayang Kunji
nya mé chaari.



4. (émpath)

Samma Aayang pada déngar aada Aayang
Kunji su iilang kétha. Aayang Kunji pe baapa
pe émpath thumman pada na le Aayang
Kunji nya mé chaari na mé banthu mau.



5. (liima)

Mathahari su thuurung, skaarang su maalang
le, thapi Aayang Kunji nya lai le théra
Kkuthumung. Liima Aayang pada le su
mulaing mé banthu de yang mé chaari na.
Derang na Aayang Kunji nya bole chaari so.



6. (énnam)

Thapi Aayang Kunji nya lai thé bole chaari.
Skaarang samma Aayang pada aré banthu.
Ennam Aayang pada abis kumpul Aayang
Kunji pe naama aré panggel.



Aayang Kunji mana nyé pii? Kékaageth jo
Aayang Kunji pe suaara aré déngar “chiip-
chiip” kétha. Hey, dia sithuka aada! Jau dari
kithang na aré kuthumung Aayang Kunji bae
suuka na ruuma na aré laari daathang. Dia
Arfien maama pe ruuma na pii aada ke aada.
Dia Arfien Maama pe anjing, Guun, samma
maeng duuduk apa ruuma na mé pii su
luupa. Dia butthul thaambang!



Deppe Emma le baapa le butthul suuka de ya
mé kuthumung na. Bae wakthu na Aayang
Kunji iilang théraa.



Emma aré biilang: “Aayang Kunji, athiyang
skaali lu jalangan mé pii na duppang see ka
misthi thanyang.”

“liya Emma,” kétha Aayang Kunji aré baalas.



